
（ པར་ངོས་དང་པོར་མཐུད། ）བསམ་
བློའི་ངོས་འཛིན་གྱི་ནོར་འཁྲུལ་མེད་པར་
བཟོས་དགོས། སྲིད་གཞུང་སྡེ་ཁག་རིམ་པ་
ཁག་དང་ལས་བྱེད་པས་རང་འགན་གཞན་
དཀྲི་དང་། བྱ་བ་མང་པོ་བསྒྲུབ་རྒྱུར་སྐྲག་པ།
རྣམ་འགྱུར་གསལ་ལ་མི་གསལ་བ། རྩ་དོན་
མེད་པ། རྒྱ་ཡན་གཏོང་བ། བརྟན་བརླིང་
ཁོ་ན་ལས་ཟིང་འཁྲུག་ལ་སྐྲག་པ་བཅས་ཀྱི་
ནོར་འཁྲུལ་གྱི་བསམ་བློ་མཐའ་གཅིག་ཏུ་

འདོར་དགོས། སྲིད་ཇུས་དང་ཁྲིམས་སྲོལ་
ཁོང་དུ་ཆུད་པར་བྱ་དགོས། སྤྱི་ཁྱབ་ཧྲུའུ་
ཅི་ཞི་ཅིན་ཕིང་གི་ཆོས་ལུགས་ལས་དོན་
སྐོར་གྱི ་རྣམ་བཤད་གལ་ཆེན་དང་ཆོས་
ལུ ག ས ་ ལ ས ་ དོ ན ་ བ ཅ འ ་ ཁྲི མ ས ་ མ ་
ལག། སྲིད་ཇུས་བླང་བྱ་སོགས་ཤེས་རྟོགས་
ཟབ་མོ་བྱས་ཏེ། ཏང་གི་ཆོས་ལུགས་ལས་
དོན་བྱེད་ཕྱོགས་ཁྱོན་ཡོངས་ནས་ལག་ལེན་
བསྟར་བ་དང་། ཁྲིམས་ལྟར་སྲིད་འཛིན་

ནུས་པའི་ཆུ་ཚད་མཐོ་རུ་བཏང་སྟེ་དུས་
རབས ་ གསར ་ པའི ་ ཏང ་ གི ་ བོད ་ སྐྱོང ་
མཛད་ཇུས་དང་ཞིང་ཆེན་ཏང་ཨུའི་བོད་
འབྲེལ ་ལས ་དོན ་བཀོད ་སྒྲིག ་དངོས ་སུ ་
དོན་འཁྱོལ་དོ་དོ་དན་དན་བྱ་དགོས། དེ་
བཞིན་ཁྱོན་ཡོངས་ནས་ཡང་དག་པའི་སྒོ་
ནས་ཁྲིམས་ལྟར་སྲིད་འཛིན་བྱ་དགོས་པ་
དང་། སྤྱི་པའི་ཞབས་ཞུའི་ཆུ་ཚད་མཐོ་རུ་
གཏོང་བ་བཅས་བྱ་དགོས།

ཁུལ་སྲིད་གཞུང་གི་ཏང་ཚན་ཁག་གི་
ཁོངས་མི་ཚོགས་འདུར་ཞུགས་པ་དང་ །
ཁུལ་སྲིད་གཞུང་གི་ཏང་མི་མིན་པའི་ཁུལ་
དཔོན ་ གཞོན ་ པ ། དྲུང ་ ཡིག ་ ཆེན ་ མོ །
གཞུང་ལས་ཁང་གི་ཀྲུའུ་རེན་གཞོན་པ།
ཁུལ་རིམ་པའི་འབྲེལ་ཡོད་སྡེ་ཚན་གྱི་འགན་
འཁུར་བ་བཅས་ཚོགས་འདུར་ཟུར་ཞུགས་
བྱས་པ་རེད།།

（ ལྷ་འཛོམས་ཀྱིས་བསྒྱུར། ）

（ པར་ངོས་དང་པོར་མཐུད། ）
རྩོམ་ཡིག་ནང་བསྟན་དོན། ཚན་རིག་

དང་མཐུན་པའི་བྱ་ཐབས་ཀྱིས་སྒྱུར་བཅོས་ལ་
མཛུབ་ཁྲིད་དང་སྐུལ་འདེད་གཏོང་རྒྱུ་མཐའ་
འཁྱོངས་བྱེད་དགོས། སྒྱུར་བཅོས་ནི་བརྒྱུད་
རིམ་ལྡན་པའི་འདུ་འགོད་ཅིག་ཡིན་པས།
ཕྱོགས་གང་ས་ཅི་ཐད་ཀྱི་འབྲེལ་བ་ཐག་གཅོད་
ཡག་པོ་བྱེད་དགོས་ལ། ཚན་རིག་དང་མཐུན་
པའི་བྱ་ཐབས་འདོན་པར་ཡང་དོ་སྣང་བྱེད་
དགོས་པ་སྟེ། གཅིག་ནས་སྒྱུར་བཅོས་དང་
ཁྲིམས་སྐྱོང་ཕན་ཚུན་གཅིག་མཐུན་ཡོང་བ་
མཐའ་འཁྱོངས་བྱེད་དགོས་ཤིང་། ཁྲིམས་སྐྱོང་
ཁྱབ་ཁོངས་ཀྱི་སྒྱུར་བཅོས་ལ་སྔར་བས་སྐུལ་
འདེད་གཏིང་ཟབ་བཏང་ནས་ཁྲིམས་སྐྱོང་ནུས་
པའི་བར་མཐོངས་སྔར་བས་རྒྱ་བསྐྱེད་དེ།
ཁྲིམས་སྐྱོང་གི་བསམ་བློ་དང་ཁྲིམས་སྐྱོང་གི་བྱ་
ཐབས་སྤྱོད་མཁས་པོས་སྒྱུར་བཅོས་ལ་སྐུལ་
འདེད་བཏང་ནས་ཁྲིམས་ལུགས་མདུན་དུ་མི་
ཚང་མ་འདྲ་མཉམ་ཡིན་པ་མཐའ་འཁྱོངས་བྱེད་
དགོས་པ་དང་། གཉིས་ནས་གཏོར་འཛུགས་ཀྱི་
རྩོད་སྒྲུབ་གཅིག་གྱུར་ཡོང་བ་མཐའ་འཁྱོངས་
བྱེད་དགོས་ཤིང་། སྒྱུར་བཅོས་ནི་རྙིང་གཏོར་

གསར་འཛུགས་ཀྱི་བརྒྱུད་རིམ་ཞིག་ཡིན་པས།
གཏོར་བ་ནི་བྱ་ཐབས་དང་། འཛུགས་པ་ནི་
དམིགས་ཡུལ་ཡིན། ལམ་ལུགས་འཛུགས་སྐྱོང་
མཐའ་འཁྱོངས་བྱ་རྒྱུ་གཙོ་རྐང་དུ་བྱས་ནས་
གཏོར་འཛུགས་གལ་ཆེ་མཉམ་འཛིན་དང་།
སྔོན་འཛུགས་རྗེས་གཏོར་སྔར་བས་མངོན་
གསལ་དོད་པོ་ཡོང་བར་བྱས་ཏེ། གཏོར་
འཛུགས་གཅིག་གྱུར་ཁྲོད་སྒྱུར་བཅོས་མགྱོགས་
ལ་བརྟན་པོ་ཡོང་བར་བྱེད་དགོས། གསུམ་ནས་
སྒྱུར་བཅོས་དང་སྒོ་དབྱེ་ཕན་ཚུན་གཅིག་གྱུར་
ཡོང་བ་མཐའ་འཁྱོངས་བྱེད་དགོས་ཤིང་། ལམ་
ལུགས་རྣམ་པའི་སྒོ་དབྱེ་བརྟན་པོའི་ངང་རྒྱ་ཆེར་
བཏང་ནས་རང་མོས་ཚོང་དོན་ཚོད་ལྟའི་ཁུལ་
མཐོར་གཏོང་གི་འཐབ་ཇུས་ལག་ལེན་བསྟར་
དགོས། བཞི་ནས་བཀོད་སྒྲིག་དང་དོན་འཁྱོལ་
གྱི་འབྲེལ་བ་ཐག་གཅོད་ཡག་པོ་བྱེད་དགོས་
ཤིང་། སྒྱུར་བཅོས་ཀྱི་ཇུས་གཞི་འགོད་པར་ངེས་
པར་དུ་ཕྱི་རོལ་གྱི་ཆོས་ཉིད་ཁོང་དུ་ཆུད་པའི་
ཐོག་སྒྱུར་བཅོས་ཀྱི་བྱ་ཐབས་ཁག་མཐུན་སྦྱོར་
དང་ཆ་ལག་ཚང་བ་ཡོང་བར་དོ་སྣང་བྱས་ནས་
སྒྱུར་བཅོས་ཁ་ཕྱོགས་ཀྱི་གཅིག་གྱུར་རང་བཞིན་
ཆེ་རུ་གཏོང་དགོས། འགན་འཁྲི་ཁ་གསལ་བ་

དང་། འཁོར་འབྲེལ་ཆ་ཚང་བ། གཅིག་ལ་
གཅིག་འབྲེལ་གྱི་ལས་ཀའི་ལམ་སྲོལ་འཛུགས་པ་
དང་འཐུས་སྒོ་ཚང་དུ་བཏང་ནས། ཡིག་ཆ་བཟོ་
བ་གལ་ཆེར་བཟུང་ནས་དོན་འཁྱོལ་ལ་སྐུལ་
འདེད་གཏོང་བར་སྣང་ཆུང་བྱེད་པ་སོགས་ཀྱི་
སྣང་ཚུལ་བཀག་འགོག་གིས་དོན་འཁྱོལ་མཐར་
ཕྱིན་མ་བྱུང་བ་དང་ལས་ཀ་མཐའ་མ་འཁྱོལ་བ་
སོགས་ཀྱི་སྣང་ཚུལ་མི་ཐོན་པ་བྱེད་དགོས། འགོ་
ཁྲིད་ལས་བྱེད་པ་དང་ལྷག་པར་དུ་མཐོ་རིམ་
ལས་བྱེད་པས་འགག་སྒྲོལ་དཀའ་སེལ་དང་།
དཀའ་ངལ་སྔུན་བསུས་མདུན་དུ་སྐྱོད་པའི་ཆབ་
སྲིད་ཀྱི་བློ་སྤོབས་ལ་བརྟེན་ནས་འགལ་ཟླ་དང་
གནད་དོན་ལ་མི་གཡོལ་བ་དང་། རྙོག་འགལ་
ཆེ་བའི་གནད་དོན་སེལ་བར་ཐེ་ཚོམ་མེད་
པ། ཉེན་ཁ་དང་འགྲན་སློང་མདུན་དུ་ཕྱིར་
བཤོལ་མི་བྱེད་པ་བཅས་ཀྱིས་སྒྱུར་བཅོས་འཕེལ་
རྒྱས་ཀྱི་གནམ་ས་གསར་པ་ཧུར་ཐག་གཏོད་
དགོས་པ་བཅས་འཁོད་ཡོད།

རྩོམ་ཡིག་ནང་བསྟན་དོན། ཕྱོགས་
ཡོངས་ནས་སྒྱུར་བཅོས་སྔར་བས་ཟབ་ཏུ་གཏོང་
བའི་རྣམ་པ་བཟང་པོ་གཏོད་དགོས། ཐུན་མོང་
གི་ངོས་འཛིན་གཅིག་མཐུན་རྒྱ་ཁྱབ་དང་དགེ་

མཚན་ལྡན་པའི་རྒྱུ་རྐྱེན་མཐའ་དག་སྐུལ་སློང་
གང་ལེགས་བྱེད་པ་ནི་སྒྱུར་བཅོས་ལ་སྐུལ་འདེད་
བདེ་བླག་གཏོང་བར་ཧ་ཅང་གལ་འགངས་ཆེ།
ཚང ་ འཛོམས ་གྲོས ་ ཚོགས ་ཀྱི《གཏན ་
འབེབས》ཀྱི་སྙིང་དོན་ལ་གོ་བ་ཡང་དག་ལེན་པ་
དང་གསེད་བཀྲོལ་བྱས་ཏེ། ཏང་ཡོངས་དང་སྤྱི་
ཚོགས་ཡོངས་ཀྱིས་སྒྱུར་བཅོས་ལ་མཉམ་དུ་དམ་
འཛིན་བྱེད་པའི་བསམ་བློའི་རྨང་གཞི་དང་མང་
ཚོགས་ཀྱི་རྨང་གཞི་བརྟན་དུ་གཏོང་དགོས།
སྒྱུར་བཅོས་ཀྱི་སྔོན་དཔག་ལ་ཁྲིད་སྟོན་ལུགས་
མཐུན་བྱས་ཏེ། སྒྱུར་བཅོས་ཁྲོད་ཀྱི་ཁེ་ཕན་
འབྲེལ་བར་ལེགས་སྒྲིག་དང་མི་སྒེར་གྱི་ཁེ་ཕན་
ཐོབ་ཤོར་ལ་འཛིན་པའི་ལས་བྱེད་པ་དང་མང་
ཚོགས་ཀྱི་ལྟ་་སྟངས་ལ་ཁྲིད་སྟོན་བྱེད་དགོས།
མི་རྩ་བར་འཛིན་རྒྱུ་མཐའ་འཁྱོངས་ཀྱིས་གྲུབ་
འབྲས་དང་ཕན་འབྲས་དངོས་དང་། མི་
དམངས་མང་ཚོགས་བློ་ཡིད་ཚིམ་ཚད་ཐོག་ནས་
སྒྱུར་བཅོས་ལ་ཞིབ་དཔྱད་བྱེད་དགོས། ཡང་
དག་པའི་གླེང་ཕྱོགས་ཀྱི་ཕྱོགས་སྟོན་ལ་སྟངས་
འཛིན་བྱས་ནས་གླེང་ཕྱོགས་ཀྱི་མཉམ་ཤུགས་
ཤིག་ཆགས་པར་བྱེད་དགོས།།

( མི་དམངས་ཉིན་རེའི་ཚགས་
པར་ནས་དྲངས། )

ཕྱོགས་ཡོངས་ནས་སྒྱུར་བཅོས་སྔར་བས་ཟབ་ཏུ་གཏོང་བའི་ཁྲོད་ཀྱི་རིགས་པའི་
གཞུང་ལུགས་དང་ལག་ལེན་གྱི་གནད་དོན་གལ་ཆེན་འགའ་ཞིག

ཁུལ་སྲིད་གཞུང་ཏང་ཚན་ཁག་གིས2025ལོའི་ཚོགས་འདུ་ཐེངས་དང་པོ་འཚོགས།

ཉེ་ཆར། རྒྱལ་ཁབ་ཀྱི་ཡུལ་སྡེ་དར་རྒྱས་
གཏོང་བའི་འཐབ་ཇུས་ལག་ལེན་མཐར་ཕྱིན་
དང་། ཞིང་ལས་ཚན་རྩལ་གྲུབ་འབྲས་བསྒྱུར་
བར་སྐུལ་ཆེད། ཞིང་ཆེན་ཞིང་ལས་ཚན་རིག་
ཁང་གིས་མགྱོགས་མྱུར་ངང་ཆེད་མཁས་པའི་
ཚོ་ཆུང་བསྡུས་ཏེ། རྟའུ་རྫོང་ཞིང་འབྲོག་ཞིང་
སྡེ་དང་ཚན་རྩལ་ཅུས། རྟའུ་ཞུས་སེན་ཞིང་
ལས་ཚན་རྩལ་ཚད་ཡོད་སྤྱི་གཉེར་ཁང་དང་
མཉམ་དུ་མགར་ཐར་གྲོང་རྡལ་དུ་ཚན་རྩལ་
གྲོང་སྡེར་བསྐྱལ་བའི་ཁྱད་པར་ཅན་གྱི་བྱེད་སྒོ་
ཞིག་སྤེལ། ཐོན་རྫས་གསར་པ་དང་། ལག་
རྩལ་གསར་པ། དངོས་རྫས་འགྲེམ་གཏོང་
བཅས་ལ་བརྟེན་ནས་ཞིང་དུད་ལ་སྔོ་ཚལ་ཐོན་
ལས་ཕྱུག་འགྱུར་གྱི་ལམ་བུ་ཞིག་བཏིང་ཡོད།

བྱེད་སྒོའི་ཡུལ་དངོས་སུ་དཔལ་སྨད་
གྲོང་རྡལ་དང་འགར་ཐར་གྲོང་རྡལ་གྱི་སྔོ་ཚལ་
འདེབས་འཛུགས་ལ་དུས་ཡུན་རིང་པོར་
རིགས་རྐྱང་པ་དང་ལག་རྩལ་ཁེར་རྐྱང་། ས་
གཤིན་མི་འདང་བ་སོགས་ཀྱི་དཀའ་གནད་ལ་
དམིགས་ནས། ཞིང་ཆེན་ཞིང་ལས་ཚན་
རིག་ཁང་གི་ཆེད་མཁས་པས་ཞིང་དུད་དང་ངོ་
ཐུག་སྤེལ་རེས་བྱས་ནས་སྔོ་ཚལ་འདེབས་
ལུགས་ཐད་ལན་འདེབས་པར་མ་ཟད། ལག་
རྩལ་དཔྱད་གཞི་བྲིས་ནས་དབུལ་ཐར་དུད་
ཚང500ལ་གནད་དུ་འཁེལ་བའི་གླང་རྔ་
འདེབས་འཛུགས་ལག་རྩལ་དང་། ནས་དང་
པད་ཚལ་ནུས་ཆེའི་འདེབས་འཛུགས་ལག་
རྩལ་སོགས་དངོས་སྤྱོད་དཔྱད་གཞི500བྱིན་
པ་དང་། སྐྱེ་ལྡན་ལུད་ཏུན13དང་སྔོ་ཚལ་ས་
བོན་ཁུག་མ500རིན་མེད་ངང་སྤྲད། དངོས་
ཟོག་དང་ལག་རྩལ་ཟུང་འབྲེལ་གྱིས་ཐབས་ལ་
བརྟེན་ནས་ཞིང་དུད་ཀྱི་ཐོན་འབབ་འཕར་
སྣོན་ཡོང་བར་རོགས་རམ་བྱས་ཡོད།

མགར་ཐར་གྲོང་རྡལ་གྱི་ཡུལ་མི་བསོད་
ནམས་ཉི་མས་དཔྱད་གཞི་ཡིག་ཆར་ལྟ་བཞིན་
ཡིད་ཚིམ་པའི་ངང་དྲིལ་བསྒྲགས་དཔྱད་

གཞིའི་ཡིག་རིགས་ཀྱི་ནང་དོན་ཞིབ་ཕྲ་དང་།
ཡིག་རིས་ཀྱི་ནང་དོན་ཕུན་སུམ་ཚོགས་པ།
རྟའུ་སྔོ་ཚལ་འདེབས་འཛུགས་ལས་གཞིའི་
རྒྱབ་ལྗོངས་དང་དོན་སྙིང་། ལག་རྩལ་གྱི་
གནད་དོན། དེ་བཞིན་ཁྲོམ་རའི་མདུན་ལམ་
བཅས་ངོ་སྤྲོད་བྱས་ནས་ང་ཚོར་ཚན་རིག་དང་
མཐུན་པའི་སྒོས་སྔོ་ཚལ་འདེབས་ལུགས་
གསལ་སྟོན་བྱས་ནས་དགོས་མེད་ཀྱི་ཉེན་ཁ་
ཉུང་དུ་བཏང་ཡོད་ཅེས་བཤད།

ཞིང་ཆེན་ཞིང་ལས་ཚན་རིག་ཁང་གི་
འགན་འཁུར་བས་རྟའུ་ཡི་སྔོ་ཚལ་འདེབས་
འཛུགས་ལས་གཞིར་རྒྱལ་ཁབ་ཀྱི་གཙོ་གནད་
ཞིབ་འཇུག་གསར་སྤེལ་རྣམ་གྲངས་ཀྱིས་རྒྱབ་
སྐྱོར་ཐོབ་པ་དེས་ཞིང་ཆེན་རང་གི་སྔོ་ཚལ་
ཐོན་ལས་རིགས་བསྒྱུར་རིམ་འཕར་དང་ཞིང་
པའི་འབབ་འཕར་ལ་སྐུལ་བར་དོན་སྙིང་

གལ་ཆེན་ལྡན་ཡོད་ཅེས་བཤད་པ་རེད། ད་
ཐེངས་ཀྱི་ཚན་རྩལ་གྲོང་སྡེར་བསྐྱལ་བའི་
བྱེད་སྒོ་དེ་ཞིང་ཆེན་ཞིང་ལས་ཚན་རིག་ཁང་
གིས་རྒྱལ་ཁབ་ཀྱི་ཡུལ་སྡེ་དར་རྒྱས་འཐབ་
ཇུས་ལག་ལེན་དོན་དུ་འཁྱོལ་བའི་བྱ་སྤྱོད་
ཏན་ཏིན་ཡིན་ལ། ཞིང་ལས་ཚན་རྩལ་གྲུབ་
འབྲས་གཞན་སྒྱུར་དང་ཞིང་དུད་ཀྱི་འབབ་
འཕར་ལ་སྐུལ་འདེད་གཏོང་བའི་བྱེད་ཐབས་
གལ་ཆེན་ཞིག་ཀྱང་ཡིན། མ་འོངས་པར་
ཞིང་ཆེན་ཞིང་ལས་ཚན་རིག་ཁང་གིས་ཞིང་
ལས་ཚན་རྩལ་ཞིབ་འཇུག་གསར་སྤེལ་བྱེད་
ཤུགས་མུ་མཐུད་དུ་ཆེ་རུ་གཏོང་བ་དང་།
གཞི་རིམ་ཞིང་དུད་བར་འབྲེལ་བ ་དང་
མཉམ་ལས་བྱེད་ཤུགས་ཆེ་རུ་བཏང་ནས་
ཡུལ་སྡེ་དར་རྒྱས་ཡོང་བར་བློ་གྲོས་དང་
སྟོབས་ཤུགས་དེ་བས་མང་བ་འབུལ་རྒྱུ་ཡིན།

ད་ཐེངས་ཀྱི་ཚན་རྩལ་གྲོང་སྡེར་བསྐྱལ་
བའི་བྱེད་སྒོ་འདིས་དཔལ་སྨད་ཡུལ་ཁུལ་དུ་ཁ་
ཚ་དགོས་གཏུགས་ཀྱི་ཞིང་སྤྱོད་དངོས་ཟོག་
བསྐྱལ་བར་མ་ཟད། སྔོན་ཐོན་གྱི་འདེབས་
འཛུགས་ལག་རྩལ་ཞིང་ནང་དུ་སྤྱོད་ཐུབ་པ་
དང་། སྔོ་ཚལ་གྱི་རིགས་གསར་པ་ཁྱབ་སྤེལ་
མགྱོགས་སུ་བཏང་སྟེ་དབུལ་ཐར་དུད་ཚང་གི་
ཚན་རིག་དང་མཐུན་པའི་འདེབས་འཛུགས་
རྩལ་ནུས་ཆེ་རུ་བཏང་སྟེ་ས་གནས་དེ་གའི་སྔོ་
ཚལ་ཐོན་ལས་རིམ་འཕར་དང་ཞིང་དུད་ཀྱི་
ཡོང་འབབ་རྒྱུན་མཐུད་འཕར་བར་རྨང་གཞི་
བརྟན་པོ་བཏིང་ཡོད། ཚན་རྩལ་གྱི་འོད་ཟེར་
གྱིས་རྟའུ་རྫོང་གི་ཡུལ་སྡེ་དར་རྒྱས་ཡོང་བར་
མཛེས་སྡུག་གི་ལམ་ཆེན་གསལ་སྟོན་བྱེད་
བཞིན་ཡོད།།

（སྐལ་བཟང་རྒྱ་མཚོས་བསྒྱུར། ）

ཚན་རྩལ་ལ་བརྟེན་ནས་སྔོ་ཚལ་ཐོན་ལས་ཀྱི་
ཕྱུག་འགྱུར་ལམ་བུ་བཏིང་། ང་ཚོས་དུས་རྒྱུན་གྱི་འཚོ་བའི་ཁྲོད་གྲོགས་པོ་དང་གྲོགས་པོའི་བར་

དང་ཡང་ན་གཉེན་ཉེའི་བར་དུ་ཕན་ཚུན་ལ་རོགས་རམ་བྱེད་པ་དེ་ནི་དོན་
བཟང་ཞིག་ཡིན་མོད། འོན་ཀྱང་བཅའ་ཁྲིམས་ཐད་ཀྱི་འབྲེལ་ཡོད་གཏན་
འཁེལ་ལ་ངེས་པར་དུ་བསམ་བློ་བཞི་གསུམ་བཅུ་གཉིས་གཏོང་དགོས།
དཔེར་ན། དངུལ་བུན་ལེན་པར་འགན་ལེན་བྱེད་སྐབས་བསམ་བློ་ཞིབ་ཏུ་
གཏོང་དགོས་པ་ལས། ཕན་ཚུན་བར་གྱི་བརྩེ་འདང་བསམ་པ་དང་ཁ་ངོ་
མ་ཆོད་པར་འགན་ལེན་བྱས་ན། མཇུག་མཐར་རང་ཉིད་ལ་གྱོང་གུད་
ཐེབས་རྗེས་འགྱོད་པ་སྐྱེས་ཀྱང་འཕྱིས་དྲགས་འདུག་པས། སྔོན་ལ་བཅའ་
ཁྲིམས་ཐད་ཀྱི་ཤེས་བྱ་ཕྲན་ཙམ་སྦྱངས་ནས་མཇུག་འབྲས་ངན་པ་སྔོན་
འགོག་བྱ་རྒྱུ་གལ་ཆེ།

དཔེ་མཚོན།
བྱ་བའི་དགོས་མཁོའི་དབང་གིས་བཀྲ་ཤིས་དོན་འགྲུབ་དང་མགོན་པོ་གཉིས་

གྲོགས་པོར་གྱུར་བ་དང་། ཁོ་གཉིས་བྱ་བའི་སྟེང་དུ་འབྲེལ་འདྲིས་མང་པོ་བྱ་དགོས་
པས། དུས་རྒྱུན་གྱི་འབྲེལ་བ་ཧ་ཅང་བཟང་། འབྲེལ་བ་བཟང་བའི་སྐབས་དེར་ཁོ་
གཉིས་རྒྱུན་པར་ཕན་ཚུན་གྱི་ཁྱིམ་དུ་འགྲོ་འོང་བྱེད་པ་དང་། བྱ་བ་ཅི་ཞིག་ཡོད་ན་
ཕན་ཚུན་ལ་གང་ནུས་ཀྱིས་རོགས་རམ་བྱེད་པ་རེད། ཉིན་ཞིག་བཀྲ་ཤིས་དོན་འགྲུབ་
ཀྱིས་མགོན་པོ་བཙལ་ནས་ཁོས་ཅ་ལག་ཅིག་ཉོ་འདོད་མོད། འོན་ཀྱང་ལག་ཏུ་སྒོར་མོ་
མེད་པས། དངུལ་ཁང་ནས་དངུལ་བུན་བླངས་ན་འགན་ལེན་མཁན་ཞིག་དགོས་
པས། མགོན་པོ་ལ་དངུལ་ཁང་དུ་སོང་ནས་འགན་ལེན་གན་རྒྱ་འགོད་རྒྱུའི་རེ་བ་
བཏོན། མགོན་པོས་ཀྱང་བསམ་བློ་གང་ཡང་མ་བཏང་བར་གྲོགས་པོའི་བར་གྱི་བརྩེ་
འདང་ཁོ་ན་བསམས་ནས་མྱུར་དུ་འབྲེལ་ཡོད་ཀྱི་རྒྱུ་ཆ་རྣམས་གྲ་སྒྲིག་བྱས་རྗེས་དངུལ་
ཁང་དུ་སོང་། དེ་ལྟར་མགོན་པོ་དང་དངུལ་ཁང་། བཀྲ་ཤིས་དོན་འགྲུབ་བཅས་
ཕྱོགས་གསུམ་གྱིས་གྲུབ་པའི་གཏའ་མ་དང་འགན་ལེན་མཁན་གཉིས་ཀ་ཡོད་པའི་
བསྐྱིས་དངུལ་གྱི་གན་རྒྱ་ཞིག་བཞག་པ་དང་། གན་རྒྱའི་སྟེང་དུ་མགོན་པོས་བཀྲ་ཤིས་
དོན་འགྲུབ་ཀྱི་དངུལ་བུན་ལ་འབྲེལ་ཐེབས་འགན་འཁྲི་འཁུར་རྒྱུ་དང་། བཀྲ་ཤིས་
དོན་འགྲུབ་ཀྱིས་རང་ཉིད་ཀྱི་རླངས་འཁོར་གཏའ་མར་བཞག་པ་རེད། རྗེས་སུ་བཀྲ་
ཤིས་དོན་འགྲུབ་དང་མགོན་པོ་གཉིས་ཀྱི་བྱ་བའི་སྟེང་གི་འབྲེལ་འདྲིས་རིམ་གྱིས་ཇེ་
ཉུང་དུ་སོང་བར་མ་ཟད། དུས་ཡུན་རིང་པོ་ཞིག་འགོར་རྗེས་ཕན་ཚུན་ལ་འབྲེལ་
འདྲིས་ཀྱང་མི་བྱེད་པའི་ཚད་དུ་བསླེབས། མགོན་པོས་བྱ་བ་དེ་བརྗེད་ལ་ཉེ་བའི་
སྐབས་ཤིག་ལ་ཁོའི་ལག་ཏུ་ཁྲིམས་ཁང་གི་ཞུ་གཏུག་ཡི་གེ་ཞིག་འབྱོར་ཏེ། ཁོས་བཀྲ་
ཤིས་དོན་འགྲུབ་ཀྱི་དངུལ་བུན་དེ་ལ་གཏའ་མའི་འགན་ལེན་ལག་བསྟར་བྱས་རྗེས་ཀྱི་
ཆ་ཤས་དེའི་འབྲེལ་ཐེབས་འགན་འཁྲི་འཁུར་དགོས་པའི་རེ་བ་བཏོན། ད་ལྟ་མགོན་
པོ་དང་ཐོག་གི་གླེན་རྟགས་དེ་ལ་འགྱོད་གདུང་དྲག་པོ་སྐྱེས་ཏེ། དང་ཐོག་གི་འགན་
ལེན་དེ་ནུས་ལྡན་ཡིན་མིན་དང་། གལ་ཏེ་འབྲེལ་ཐེབས་འགན་འཁྲི་འཁུར་དགོས་ན་
ཅི་ཙམ་འཁུར་དགོས་པའི་ཐད་བློ་འདྲི་བྱེད་བཞིན་ཡོད།

དབྱེ་ཞིབ།
དངོས་ཡོད་འཚོ་བའི་ཁྲོད་དུ། མི་མང་པོ་ཞིག་གིས་དངུལ་བུན་བདེ་

བླག་ངང་ལེན་ཆེད། རྒྱུན་པར་རང་ཉིད་ཀྱིས་དངོས་པོ་གང་ཞིག་གཏའ་
མར་འཇོག་པའི་མཉམ་དུ། ད་རུང་གྲོགས་པོ་དང་གཉེན་ཉེ་བཙལ་ནས་
རང་ཉིད་ཀྱི་དངུལ་བུན་དེ་ལ་འགན་ལེན་བྱེད་དུ་འཇུག་བཞིན་ཡོད་མོད།
འོན་ཀྱང་གཏའ་མའི་འགན་ལེན་ཡོད་པར་མ་ཟད་འགན་ལེན་བྱེད་མཁན་
ཡང་ཡོད་པའི་གནས་ཚུལ་འོག་ཏུ་རྩོད་གཞི་མང་པོ་འབྱུང་སླ་བ་རེད། རྩོད་
གཞི་དེའི་རིགས་བྱུང་རྗེས། བུ་ལོན་འཇལ་མཁན་གྱི་དངོས་པོའི་གཏའ་མ་
སྔོན་ལ་ལག་བསྟར་བྱེད་དགོས་པའམ་ཡང་ན་འགན་ལེན་མཁན་གྱི་འགན་
ལེན་འགན་འཁྲི་སྔོན་ལ་ལག་བསྟར་བྱེད་དགོས་པ་དེ་རྩོད་གཞིའི་འབྱུང་
གནས་སུ་གྱུར་ཡོད། འོ་ན་བཅའ་ཁྲིམས་ཀྱི་སྟེང་དུ་དེའི་ཐད་ལ་གཏན་
འཁེལ་གང་དག་ཡོད་དམ་ཞེ་ན།

《འགན་ལེན་བཅའ་ཁྲིམས》དང《དངོས་དབང་བཅའ་ཁྲིམས》དེ་
མིན་ད་རུང་ཆེས་མཐོ་མི་དམངས་ཁྲིམས་ཁང་གི་འབྲེལ་ཡོད་ཁྲིམས་འཛིན་
འགྲེལ་བཤད་ལྟར་ན། གཤམ་གྱི་རྩ་དོན་འགའ་གཅིག་བསྡུས་བྱས་ཡོད་པ་
སྟེ། ཐོག་མར་ཕྱོགས་གསུམ་པོར་དེའི་ཐད་ཀྱི་ཁ་ཆད་ཡོད་མེད་ལ་བལྟ་
དགོས། དངོས་པོའི་གཏའ་མ་དེ་བུ་ལོན་འཇལ་མཁན་དེས་འདོན་སྤྲོད་བྱེད་
པ་ཡིན་ནའང་། གལ་ཏེ་གན་རྒྱའི་སྟེང་དུ་སྔོན་ལ་འགན་ལེན་བྱེད་མཁན་
གྱིས་འགན་ལེན་གྱི་འགན་འཁྲི་འཁུར་དགོས་པའི་ཁ་ཆད་བཞག་ཡོད་ན།
འགན་ལེན་མཁན་དེས་དངོས་པོའི་གཏའ་མར་ཕུད་པའི་ཆ་ཤས་ཙམ་མ་
ཡིན་པར་དངུལ་བུན་ཡོངས་ལ་འགན་ལེན་བྱ་དགོས་པ་རེད། དེ་ནས་
དངོས་པོའི་འགན་ལེན་འདོན་སྤྲོད་བྱེད་མཁན་སུ་ཡིན་ལ་བལྟ་དགོས། ཁ་
ཆད་གཞན་པ་གང་ཡང་མེད་པའི་གནས་ཚུལ་འོག གལ་ཏེ་གཏའ་མའི་
དངོས་པོ་དེ་བུ་ལོན་འཇལ་མཁན་རང་ཉིད་ཀྱིས་འདོན་སྤྲོད་བྱེད་པ་ཡིན་ན།
ངེས་པར་དུ་སྔོན་ལ་གཏའ་མའི་འགན་ལེན་ལག་བསྟར་བྱས་རྗེས། ཤུལ་དུ་
ལུས་པའི་ཆ་ཤས་དེ་ལ་འགན་ལེན་མཁན་གྱིས་འགན་འཁུར་དགོས་པ་དང་།
ཡང་གལ་ཏེ་གཏའ་མའི་འགན་ལེན་དེ་མི་གཞན་ཞིག་གིས་འདོན་སྤྲོད་བྱས་
པ་ཡིན་ན། དེ་གཉིས་ཀྱི་འབྲེལ་བ་འདྲ་མཉམ་ཡིན་པས། འགན་འཁྲི་ལ་སྔ་
གཞུག་མི་རྩོད་པར། གཉིས་ཀས་མཉམ་དུ་འཁུར་དགོས། སྐབས་དེར་བུན་
བདག་ལ་ད་རུང་གདམ་གསེས་ཀྱི་དབང་ཆ་ཡོད་པ་དང་། ཁོ་གཉིས་ཀྱི་གང་
རུང་ཞིག་བཙལ་ནས་སྐྱིན་ཚབ་སྤྲད་རྒྱུའི་རེ་བ་བཏོན་ཆོག

གྱོད་གཞི་འདིའི་ནང་གི་དངོས་པོའི་གཏའ་མ་དེ་བཀྲ་ཤིས་དོན་
འགྲུབ་རང་ཉིད་ཀྱིས་འདོན་སྤྲོད་བྱས་པ་ཡིན་པས། ཁ་ཆད་གཞན་མེད་
པའི་གནས་ཚུལ་འོག བུན་བདག་དངུལ་ཁང་གིས་སྔོན་ལ་བུ་ལོན་འཇལ་
མཁན་བཀྲ་ཤིས་དོན་འགྲུབ་ཀྱིས་འདོན་སྤྲོད་བྱས་པའི་གཏའ་མའི་འགན་
ལེན་ལག་ཏུ་བསྟར་རྗེས། ཤུལ་དུ་ལུས་པའི་ཆ་ཤས་དེ་ལ་སྐྱིན་ཚབ་ལེན་
ཐབས་མེད་པའི་གནས་ཚུལ་འོག ད་གཟོད་མགོན་པོ་བཙལ་ནས་འགན་
ལེན་གྱི་འགན་འཁུར་དུ་འཇུག་དགོས་པ་རེད།།

( མཚོ་སྔོན་བོད་སྐད་རླུང་འཕྲིན་ནས་དྲངས། )

མི་གཞན་གྱི་དངུལ་བུན་ལ་འགན་ལེན་བྱེད་
སྐབས་བསམ་བློ་ཞིབ་མོ་གཏང་དགོས།

ཚན་རིག་དང་མཐུན་པའི་སྔོ་ཚལ་འདེབས་འཛུགས་ཀྱི་ལག་རྩལ་ཡིག་དེབ་བཀྲམས་པ།

ཤེས་བྱའི་རྒྱ་མཐོངས།


